
AGINTARIAK ETA LANGILERIA

Oposaketak eta lehiaketak
OSAKIDETZA-EUSKAL OSASUN ZERBITZUA

1349/2024 EBAZPENA, irailaren 23koa, Osakidetza-Euskal osasun zerbitzuko zuzendari nagu-
siarena, zeinaren bidez deialdi publikoa iragartzen baita Osakidetza-Euskal osasun zerbitzuko
Datuak Babesteko zuzendariorde lanpostua izendapen aske bidez betetzeko.

Osakidetza-Euskal osasun zerbitzuko Administrazio Kontseiluaren 2024ko irailaren 3ko Eraba-
kiaren bidez (irailaren 17ko EHAA, 181. zk.), Datuak Babesteko ordezkariaren figura sortu zen,
eta Osakidetza-Euskal osasun zerbitzuko Zuzendaritza Nagusiaren egitura organikoa aldatu zen.

Aipatutako Erabakiaren lehenengo puntuaren bidez Osakidetzako Datuak Babesteko ordezkari
figura sortzea onartu zen. Lanpostu hura Zuzendaritza Nagusiari organikoki atxikita egongo da,
eta ente publikoan indarrean dagoen datuak babesteko araudia betetzen dela bermatzeaz ardu-
ratuko da.

Erabaki horren laugarren puntuak ezartzen du Datuak Babesteko ordezkaria Osakidetzako
plantillako pertsona izango dela, eta zuzendariorde lanpostuarekin parekatuko dela.

Erabakiaren bosgarren puntuak Osakidetzako Zuzendaritza Nagusiaren egitura aldatzen du.
Aldaketa horrek Datuak Babesteko Zuzendariordetza berri bat sortzea dakar.

Osakidetza Euskal-osasun zerbitzuko Datuak Babesteko zuzendariorde lanpostua hutsik dago.
Euskadiko Antolamendu Sanitarioari buruzko ekainaren 26ko 8/1997 Legearen 28. artikuluan eta
azaroaren 11ko 255/1997 Dekretuan ezartzen denaren arabera, Zuzendaritza Nagusi honek era-
baki du deialdi publikoa egitea lanpostu hori izendapen askez betetzeko. Hona hemen horretarako

OINARRIAK

Eginkizunak eta lanpostuaren atxikipena.

Irailaren 3ko Osakidetza-Euskal osasun zerbitzuko Administrazio Kontseiluaren Erabakiaren
hirugarren puntuaren arabera, Osakidetzako Datuak Babesteko ordezkariaren eginkizunak izango
dira Europako Parlamentuaren eta Kontseiluaren apirilaren 27ko (EB) 2016/679 Erregelamenduan
eta Datu Pertsonalak Babesteko eta Eskubide Digitalak Bermatzeko abenduaren 5eko 3/2018 Lege
Organikoan ezarritakoak. Zehazki beteko dituen eginkizunak Osakidetza-Euskal osasun zerbi-
tzuko Administrazio Kontseiluaren 2024ko irailaren 3ko Erabaki horren azalpen-zatikoak dira.

Atxikipena: Osakidetzako Zuzendaritza Nagusia. Vitoria-Gasteiz. Lanaldi zatitua.

Lehenengoa.— Osakidetza-Euskal osasun zerbitzuko Datuak Babesteko zuzendariorde lanpos-
tua betetzeko deialdian —ebazpen honen bitartez egiten da deia—, honako hauek aurkez daitezke:
Osakidetza-Euskal osasun zerbitzuko zerbitzu sanitarioen erakundeei atxikitako langile finkoak
(funtzionarioak, estatutupekoak nahiz langile lan-kontratudunak), Autonomia Erkidegoko Admi-
nistrazio Orokorreko eta horko erakunde autonomoetako funtzionarioak eta baldintzak betetzen
dituen beste edozein. Hauek dira bete beharko dituzten baldintzak:

1.— Titulu akademikoa: Zuzenbideko lizentziatura edo gradua izatea.

2.— 3. hizkuntza-eskakizuna (Derrigortasun-data: 2023-12-03).
3.— Esperientzia: 5 urteko esperientzia edukitzea, A1/A2 lanbide-taldeetako berezko zereginetan.

Bigarrena.— Interesdunek Osakidetza-Euskal osasun zerbitzuko Zuzendaritza Nagusiko Giza
Baliabideen Zuzendaritzara igorri beharko dituzte eskabideak. Horretarako, 10 egun balioduneko
epea izango dute, ebazpen hau Euskal Herriko Agintaritzaren Aldizkarian argitaratzen den egunaren
hurrengo egunetik aurrera. Aurkeztu ahal izango dira, halaber, Administrazio Publikoen Administra-
zio Prozedura Erkidearen urriaren 1eko 39/2015 Legearen 16. artikuluan ezarritako eran.

Hirugarrena.— Deialdi honetan parte hartu nahi duten hautagaiek, eskabidearekin batera, curri-
culum vitaea aurkeztu beharko dute, eta bertan honakoa adierazi beharko dute:

— Titulu akademikoak.
— Orain arte betetako lanpostuak.
— Lanbidean eta kudeaketa sanitarioan daukaten esperientzia.

— lkasketak, ikastaroak, ponentziak, argitalpenak, hizkuntzak eta egoki iritzitako beste edozein
merezimendu.

Interesdunek eskatzen diren betekizunen eta aurkeztutako merezimenduen frogagiriak aur-
keztu beharko dituzte eskabidearekin batera. Halaber, argitalpenak, txostenak edota egokitzat
jotako beste edozein agiri ere aurkeztu ahalko dute.

CVaren aplikazio informatiko korporatiboan behar bezala baliozkotuta dauden alderdiak ez dira
ziurtatu beharko aurreko paragrafoan ageri den moduan; hala ere, eskatzaileak horren berri eman
behar du eskaeran.

Laugarrena.— Deialdi hau Osakidetza-Euskal osasun zerbitzuko zuzendari nagusiaren ebazpen
baten bidez ebatziko da, eta Euskal Herriko Agintaritzaren Aldizkarian argitaratuko da.

Bosgarrena.— Ebazpen honen aurka gora jotzeko errekurtsoa aurkeztu ahal izango zaio
Osakidetza-Euskal osasun zerbitzuko Administrazio Kontseiluari. Horretarako, hilabeteko epea
izango da, ebazpen hau Euskal Herriko Agintaritzaren Aldizkarian argitaratu eta hurrengo egune-
tik aurrera.

Vitoria-Gasteiz, 2024ko irailaren 23a.

Osakidetza-Euskal osasun zerbitzuko zuzendari nagusia,
SUSANA LOPEZ ALTUNA.

